პროექტი


საქართველოს მთავრობის
დადგენილება № 
2018 წლის                                               ქ. თბილისი


„2018 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2017 წლის 28 დეკემბრის №592 დადგენილებაში ცვლილების შეტანის თაობაზე
 
მუხლი 1 
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „2018 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2017 წლის 28 დეკემბრის №592 დადგენილებაში (www.matsne.gov.ge, 29/12/2017, 470000000.10.003.020302) შეტანილ იქნეს ცვლილება და დადგენილებით დამტკიცებული „2018 წლის ჯანმრთელობის დაცვის სახელმწიფო პროგრამების“ მე-9 დანართის (დედათა და ბავშვთა ჯანმრთელობა): 


1.  მე-4 მუხლის მე-2 პუნქტი ჩამოყალიბდეს შემდეგი რედაქციით:
„2. ამ პროგრამის მე-3 მუხლის „ა“ ქვეპუნქტის „ა.ა“ ქვეპუნქტით განსაზღვრული მომსახურების ანაზღაურება 2018 წლის 1 თებერვლიდან დარეგისტრირებული ორსულების შემთხვევაში, ხორციელდება ანტენატალური დახმარების მოცულობის მიხედვით, შესრულებული ვიზიტის ღირებულების შესაბამისად. ერთი ორსულის მართვის ღირებულება განისაზღვრება 180 ლარის ოდენობით (მათ შორის ყოველ ვიზიტზე მეან-გინეკოლოგის ანაზღაურება არანაკლებ 8 ლარის ოდენობით), შემდეგი სქემით: 
ა) I ვიზიტი - 71 ლარი; 
ბ) II ვიზიტი - 23 ლარი; 
გ) III ვიზიტი - 28 ლარი; 
დ) IV ვიზიტი - 11 ლარი; 
ე) V ვიზიტი - 11 ლარი; 
ვ) VI ვიზიტი - 14 ლარი; 
ზ) VII ვიზიტი - 11 ლარი; 
თ) VIII ვიზიტი - 11 ლარი.“;
										
2. მე-6 მუხლის:
ა) პირველი პუნქტი ჩამოყალიბდეს შემდეგი რედაქციით:
	,,1. პროგრამის მე-3 მუხლის „ა“ ქვეპუნქტით გათვალისწინებული მომსახურების მიმწოდებელია სამედიცინო საქმიანობის მიმწოდებელი პირი/დაწესებულება, რომელიც აკმაყოფილებს შესაბამისი სამედიცინო საქმიანობისათვის კანონმდებლობით დადგენილ მოთხოვნებს, ეთანხმება ვაუჩერის პირობებს და პროგრამის განმახორციელებელს წერილობით დაუდასტურებს პროგრამაში მონაწილეობის სურვილს. ამასთან, 2018 წლის 1 თებერვლიდან, ამ პროგრამის მიზნებისთვის, თვითმმართველ ქალაქებში - ქ. თბილისში, ქ. ქუთაისსა და ქ. ბათუმში, მე-3 მუხლის „ა“ ქვეპუნქტით გათვალისწინებული მომსახურების მიმწოდებელია: 
	ა) სამედიცინო საქმიანობის მიმწოდებელი პირი/დაწესებულება, რომელიც უშუალოდ, მესამე პირ(ებ)ის გარეშე, კონკრეტული ფაქტობრივი მისამართის მიხედვით უზრუნველყოფს როგორც ანტენატალური, ასევე, სამეანო სერვისების მიწოდებას; 
	ბ) მხოლოდ ანტენატალური სერვისის მიმწოდებელი ის დაწესებულება, რომელიც უშუალოდ, მესამე პირ(ებ)ის გარეშე, კონკრეტული ფაქტობრივი მისამართის მიხედვით უზრუნველყოფს სერვისის მიწოდებას და რომლის მიერ საანგარიშგებო წლის წინა წლის განმავლობაში გატარებული ორსულთა საერთო რაოდენობა ≥300-ზე. აღნიშნული პირობა არ ვრცელდება იმ სუბიექტებზე, რომლებმაც კანონმდებლობის შესაბამისად ფუნქციონირება დაიწყეს საანგარიშგებო წელს ან საანგარიშგებო წლის წინა წელს ისე, რომ ფუნქციონირების დაწყებიდან არ შესრულებულა საანგარიშგებო წლის წინა სრული კალენდარული  წელი.“;

	ბ) პირველი პუნქტის შემდეგ დაემატოს ,,11“ პუნქტი შემდეგი რედაქციით:
,,11. ის დაწესებულება, რომელიც ვერ აკმაყოფილებს ამ მუხლის პირველი პუნქტით განსაზღვრულ პირობებს, ინარჩუნებს მიმწოდებლის სტატუსს  მხოლოდ 2018 წლის 1 თებერვლამდე დარეგისტრირებული ორსულებისთვის მომსახურების გაწევის მიზნით და ვალდებულია უზრუნველყოს მათი მომსახურება პროგრამით განსაზღვრული მოცულობის შესაბამისად.“;


3. მე-8 მუხლი ჩამოყალიბდეს შემდეგი რედაქციით:
,,პროგრამის ბიუჯეტი განისაზღვრება 8,000.0 ათასი ლარით, შემდეგი ცხრილის შესაბამისად:

	№ 
	კომპონენტის დასახელება 
	ბიუჯეტი 
(ათასი ლარი) 

	1 
	ანტენატალური მეთვალყურეობა, მათ შორის: 
	6,113.0 

	1.1 
	 სამედიცინო მომსახურება სიფილისზე ეჭვის შემთხვევაში 
	45.0 

	2 
	გენეტიკური პათოლოგიების ადრეული გამოვლენა 
	[bookmark: _GoBack]413.0 

	3 
	ორსულებში B და C ჰეპატიტების, აივ-ინფექციის/შიდსის და სიფილისის განსაზღვრისათვის საჭირო ტესტებითა და სახარჯი მასალებით („B“ ჰეპატიტის საწინააღმდეგო იმუნოგლობულინით) უზრუნველყოფა 
	379.0 

	4 
	ახალშობილთა და ბავშვთა სკრინინგი ჰიპოთირეოზზე, ფენილკეტონურიაზე, ჰიპერფენილალანინემიასა და მუკოვისციდოზზე 
	800.0 

	5 
	ახალშობილთა სმენის სკრინინგული გამოკვლევა 
	95.0 

	6 
	მედიკამენტებითა და საკვები დანამატით უზრუნველყოფა, მათ შორის: 
	200.0 

	6.1 
	ფოლიუმის მჟავისა და რკინის პრეპარატების შესყიდვა 
	20.0 

	6.2 
	სამკურნალო საშუალებების (მათ შორის, საკვები დანამატის) ტრანსპორტირება, შენახვა და გაცემა (საქართველოს საბაჟო ტერიტორიაზე საქონლის გაფორმების ხარჯები, მიღება, შენახვა, ტრანსპორტირება და ბენეფიციარებზე გაცემა სამედიცინო დაწესებულებების/აფთიაქების მეშვეობით) 
	54.0 

	6.3 
	მიკროელემენტების შემცველი საკვები დანამატის შესყიდვა 
	126.0 

	სულ: 
	8,000.0 


„





4. მე-9 მუხლის პირველი პუნქტი ჩამოყალიბდეს შემდეგი რედაქციით:
	,,1. პროგრამის მე-3 მუხლის ,,ა“ ქვეპუნქტის „ა.ა“ ქვეპუნქტით განსაზღვრული მომსახურების მისაღებად, პირის მოსარგებლედ ცნობისათვის, ორსულმა ორსულობის 13 0/7 კვირის ვადამდე უნდა მიმართოს პროგრამის მიმწოდებელ სამედიცინო დაწესებულებას, სადაც მოხდება მისი რეგისტრაცია ორსულთა და ახალშობილთა მეთვალყურეობის ელექტრონულ პროგრამაში და მოსარგებლედ ცნობა რეგისტრაციის თარიღიდან, სააგენტოს მიერ დამტკიცებული წესის შესაბამისად.“;
 
5. ,,დანართი 9.2 - ანტენატალური მეთვალყურეობა“ პირველი და მე-2 პუნქტები
ჩამოყალიბდეს შემდეგი რედაქციით:
,,1. პროგრამის მე-3 მუხლის „ა“ ქვეპუნქტის „ა.ა“ ქვეპუნქტით განსაზღვრული მომსახურება წარმოებს კლინიკური პრაქტიკის ეროვნული რეკომენდაციისა (გაიდლაინი) და კლინიკური მდგომარეობების მართვის სახელმწიფო სტანდარტების (პროტოკოლები) - „ანტენატალური მეთვალყურეობა ფიზიოლოგიურად მიმდინარე ორსულობის დროს“ - შესაბამისად. 2018 წლის 1 თებერვლამდე დარეგისტრირებული ორსულებისთვის კომპონენტით იფარება 4 ანტენატალური ვიზიტი (ორსულობის 13 0/7 კვირამდე, 18 0/7-20 0/7, 30 0/7-32 0/7 და 34 0/7-36 0/7-38 0/7 კვირის ვადაზე), რაც მოიცავს:

	1 
	პირველი ვიზიტი 
	ა) მეან-გინეკოლოგის კონსულტაციას 
ბ) თერაპევტის კონსულტაციას
გ) სისხლის საერთო ანალიზს 
დ) შარდის საერთო ანალიზს
ე) სიფილისის დიაგნოსტიკას სწრაფი/მარტივი მეთოდით
ვ) В და С ჰეპატიტების დიაგნოსტიკას სწრაფი/მარტივი მეთოდით
ზ)აივ-ანტისხეულების განსაზღვრას სწრაფი/მარტივი მეთოდით
თ) სისხლის ჯგუფისა და რეზუს-კუთვნილების განსაზღვრას
ი) საშოს ნაცხის ბაქტერიოსკოპულ გამოკვლევას

	2 
	მეორე ვიზიტი 
	ა) მეან-გინეკოლოგის კონსულტაციას 
ბ) მცირე მენჯის ღრუს ორგანოების ექოსკოპიას (ნაყოფის სტრუქტურული ანომალიების გამოსავლენად)

	3 
	მესამე ვიზიტი 
	ა) მეან-გინეკოლოგის კონსულტაციას
ბ) ცილის რაოდენობის განსაზღვრას შარდში
გ) ჰემოგლობინის განსაზღვრას სისხლში 
დ) სიფილისის დიაგნოსტიკას სწრაფი/მარტივი მეთოდით 

	4 
	მეოთხე ვიზიტი 
	ა) მეან-გინეკოლოგის კონსულტაციას 
ბ) ცილის რაოდენობის განსაზღვრას შარდში
გ) ჰემოგლობინის განსაზღვრას სისხლში 



2. 2018 წლის 1 თებერვლიდან დარეგისტრირებული ორსულებისათვის, კომპონენტით იფარება 8 ანტენატალური ვიზიტი (ორსულობის 13 0/7 კვირამდე, 18 0/7 – 20 6/7, 26 0/7 -26 6/7, 30 0/7- 30 6/7, 34 0/7- 34 6/7, 36 0/7- 36 6/7, 38 0/7- 38 6/7 და 40 0/7 -40 6/7 კვირის ვადაზე), რაც მოიცავს: 

	1 
	პირველი ვიზიტი 
	ა) მეან-გინეკოლოგის კონსულტაცია 
ბ) სისხლის საერთო ანალიზი
გ) შარდის კულტურალური გამოკვლევა
დ)სისხლის ჯგუფისა და რეზუს-კუთვნილების განსაზღვრა
ე) რეზუს-ანტისხეულებზე ტესტირება რეზუს-უარყოფითი სისხლის კუთვნილების ქალებში 
ვ) სკრინინგული ტესტები (B ჰეპატიტის ვირუსი, C-ჰეპატიტის ვირუსი, აივ ინფექცია და სიფილისი) 
ზ)ულტრაბგერითი გამოკვლევა 

	2 
	მეორე ვიზიტი 
	ა) მეან-გინეკოლოგის კონსულტაცია
ბ) ულტრაბგერითი გამოკვლევა 

	3 
	მესამე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა
გ) ჰემოგლობინის განსაზღვრა სისხლში 
დ) რეზუს-ანტისხეულებზე ტესტირება რეზუს-უარყოფითი სისხლის კუთვნილების ქალებში
ე) სკრინინგი გესტაციურ დიაბეტის გამოვლენის მიზნით

	4 
	მეოთხე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა

	5 
	მეხუთე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა

	6 
	მეექვსე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა
გ)ჰემოგლობინის განსაზღვრა სისხლში

	7 
	მეშვიდე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა

	8 
	მერვე ვიზიტი 
	ა) მეან-გინეკოლოგის კონსულტაცია
ბ) შარდში პროტეინურიის განსაზღვრა


„.


მუხლი 2. დადგენილება ამოქმედდეს გამოქვეყნებისთანავე და გავრცელდეს 2018 წლის 1 თებერვლიდან წარმოშობილ ურთიერთობებზე.

პრემიერ-მინისტრი                                                                                    გიორგი კვირიკაშვილი 


განმარტებითი ბარათი
„2018 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2017 წლის 28 დეკემბრის №592 დადგენილებაში ცვლილების შეტანის თაობაზე

საქართველოს მთავრობის დადგენილების პროექტზე:
1. ინფორმაცია სამართლებრივი აქტის პროექტის შესახებ 
დადგენილების პროექტი მომზადდა შემდეგი გარემოების გათვალისწინებით:
,,დედათა და ბავშვთა ჯანმრთელობის“ სახელმწიფო პროგრამის ფარგლებში  2018 წლის 1 თებერვლიდან დარეგისტრირებული ორსულებისათვის იცვლება როგორც მომსახურების მოცულობა, ასევე, სერვისის მიმწოდებლად დარეგისტრირების პირობები. წარმოდგენილი ცვლილებით, დაზუსტდა  პროვაიდერების სელექციის კრიტერიუმები, კერძოდ,  პროვაიდერმა უნდა უზრუნველყოს სერვისის მიწოდება უშუალოდ, მესამე პირ(ებ)ის გარეშე, კონკრეტული ფაქტობრივი მისამართის მიხედვით, ამასთან სელექციის პირობები არ გავრცელდება იმ სუბიექტებზე, რომლებმაც კანონმდებლობის შესაბამისად ფუნქციონირება დაიწყეს საანგარიშგებო წელს ან საანგარიშგებო წლის წინა წელს ისე, რომ ფუნქციონირების დაწყებიდან არ შესრულებულა საანგარიშგებო წლის წინა სრული კალენდარული  წელი, 
 დამატებითი პუნქტით განისაზღვრა პირობა იმ დაწესებულებებისთვის, რომლებიც ვერ აკმაყოფილებენ დადგენილებით განსაზღვრულ სელექციის კრიტერიუმებს, მაგრამ უნარჩუნდებათ მიმწოდებლის სტატუსი  მხოლოდ 2018 წლის 1 თებერვლამდე დარეგისტრირებული ორსულებისთვის მომსახურების გაწევის მიზნით და ვალდებული არიან უზრუნველყონ მათი მომსახურება პროგრამით განსაზღვრული მოცულობის შესაბამისად.
		წარმოდგენილი პროექტით, ასევე, პროგრამის ფარგლებში დაზუსტდა რამდენიმე ტექნიკური დეტალი (მ.შ, მეან-გინეკოლოგის ანაზღაურება (კონსულტაციის ნაცვლად), ანტენატალური სერვისის მიწოდების ვადები (განისაზღვრა 1-2 კვირიანი პერიოდები კონკრეტული ვიზიტით სარგებლობისთვის), დაკორექტირდა ბიუჯეტის ცხრილი (კომპონენტების ბიუჯეტების ჯამი 300 ლარით სცილდებოდა პროგრამის ბიუჯეტს გენეტიკური პათოლოგიების ადრეული გამოვლენის კოპმპონენტის ხარჯზე).

2. პროექტის მიღებით გამოწვეული საფინანსო‑ეკონომიკური შედეგების გაანგარიშება
პროექტის მიღება არ გამოიწვევს სახელმწიფო ბიუჯეტიდან დამატებითი ხარჯების გამოყოფას.
3. პროექტის მოსალოდნელი შედეგები 
პროგრამის იმპლემენტაციის პროცესის ხელშეწყობა.
4. პროექტის განხორციელების ვადები
პროექტის განხორციელების ვადაა 2018 წლის 31 დეკემბრამდე პერიოდი.
5. პროექტის ავტორი და წარმდგენი
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო. 
